2011KO ABUZTUAREN 5EKO BILERAREN AKTA

Organoa: Udalbatza.

Batzarra:  Ohiko bilera.

Deialdia: Lehenengoa.

Eguna: 2011.08.05.

Ordua: Arratsaldeko 18:00etan.

Tokia: Herriko Etxeko areto nagusia.

Bertaratuak:

Alkatea: Jaime Iturria Mitxelena jn.

 Zinegotziak:


Imanol Artola Guridi jn., 5.puntuan sartu da.

Ander Almandotz Indakoetxea jn.

Jose Ignacio Madariaga Vergara jn.

Jose Fco. Mitxelena Ordoki jn.

Bertaratu ez direnak:


Koldobike Gorostiza Uriguen and.

Idazkaria:

M. Jose Larraioz Ariztegi and.

Aztergaiak:

1.-Azkeneko akten onespena.

2.-2010eko kontuak:behin betiko onespena

3.-Ordoki Almandoz senideak: oihan probetxamendu eskaera.

4.-Iñaki Mikelarena Iraizoz jn.: fidantza bueltatzeko eskaera.

5.-2011ko besten egitaraua.

6.-Herriko katastroko planoak aldatzeko eskaera.

7.-Diru laguntzak. 

8.-Mendiko lanak egiteko esleipena.

9.-Alkatearen ebazpenak.

10.-Eskaerak eta galderak.

1.-AZKENEKO AKTEN ONESPENA.
2011ko uztailaren 1ean eta uztailaren 15ean egindako bileren aktak ikusi ondoren, aho batez, ONARTU DITUZTE.

2.-2010EKO KONTUAK:BEHIN BETIKO ONESPENA.

            Arantzako Udalak, 2011ko maiatzaren 4an egindako bileran, erabaki zuen 2010eko Kontu Orokorrei aldeko txostena ematea eta espedientea 15 egunez jendaurrean paratzea, interesatuek aztertu eta bidezko erreklamazioak aurkezteko.

Ikusirik jendaurreko epean ez dela alegaziorik eta erreklamaziorik aurkeztu.

Nafarroako Toki Ogasunei buruzko 2/1995 Foru Legearen 242. artikuluan xedatutakoari jarraituz.

Aho batez, ERABAKI DUTE:

1) 2010eko kontuen espedientea behin betikoz onartzea.

2) 2010eko kontuen espedientea Nafarroako Gobernura bidaltzea.
3.-ORDOKI ALMANDOZ SENIDEAK: OIHAN PROBETXAMENDU ESKAERA.
Javier Ochoteco Ordoqui jaunak, Ordoqui Almandoz senideen izenean,  Aranibarko alderdian  eta baserri ondoan (5. poligonoko 1. lur zatian) bi platanoen probetxamendua egiteko eskaera ikusirik.

Kontuan hartuz probetxamenduaren arrazoia ondoko zubiaren egoera dela, zuhaitzak zubia hausten ari direlakoz.

Aho batez, ERABAKI DUTE:

1) Ordoqui Almandoz anaiei eskatutako oihan probetxamendu eskaerari aldeko txostena ematea.

2) Eskaera Nafarroako Gobernuko Landa Garapen, Industria, Enplegu eta Ingurumeneko  Departamentura bidaltzea.

3) Eskatzaileei jakinaraztea baimen hau hirugarren baten baimenak baldintzatzen ahal duela.

    4) Eskatzaileei jakinaraztea komeni dela zuhaitzak aurten botatzea zubia ez hausteko gehiago.
4.-IÑAKI MIKELARENA IRAIZOZ JN.: FIDANTZA BUELTATZEKO ESKAERA.

Ikusirik Iñaki Mikelarena Iraizoz jaunak aurkeztutako idatzia, medikuaren etxeko obrarako jarritako fidantza bueltatzeko eskatuz (980,00 euro).
Ikusirik obra esleitzeko espedientea eta baldintza plegua.

Ikusirik obraren egoera.

Aho batez, ERABAKI DUTE:

1) Iñaki Mikelarena Iraizoz jaunari 980,00 euro itzultzea.

5.-2011KO BESTEN EGITARAUA.
Ikusirik 2011ko bestetako egitaraua, 13tik 16ra, biak barne.


Aho batez, ERABAKI DUTE:


1) 2011ko bestetako egitaraua onartzea.

6.-HERRIKO KATASTROKO PLANOAK ALDATZEKO ESKAERA.


Arantzako Udaleko katastroko planoak oker daude herriko une askotan eta hori zuzentzea beharrezkoa da arazoak saihesteko eta katastroan errealitatea biltzeko.
Kontuan hartuz planoak horrela daudela katastroa jarriz geroztik.

Kontuan izanik  Arantzako Udalak urtero egiten duen mantenimendu lanetan zerbait moldatzen duela baino ez dermio guztia.
Kontuan izanik udalak urtero asumitzen duela gasto bat baino ez dela katastro osoa moldatzen eta gainera, kasu batzuetan, ez dela adostasuna lortzen aldaketa egiteko.

Kontsideratuz 12/2006 Foru Legearen 2. artikuluaren arabera, Lurralde Aberastasunaren Erregistroa Nafarroako Zerga Ogasunaren menpeko administrazio erregistro bat dela.

Kontsideratuz Nafarroako Zerga Ogasunaren Zerbitzuak dituen baliabide teknikoak eta  ekonomikoak.

Kontuan hartuz 12/2006 Foru Legearen 4. artikuluaren arabera, Lurralde Aberastasunaren Erregistroaren kontserbazio lana Nafarroako Zerga Ogasunari eta udalei dagokiola.

Aho batez, ERABAKI DUTE:

1) Nafarroako Zerga Ogasunari Arantzako katastro osoa aztertzea eskatzea eta behar diren aldaketak egitea dermio osoa zuzentzeko.
7.-DIRU LAGUNTZAK. 

Idazkariak adierazi du  argitaratutako diru laguntzen deialdien berri:
-1164DGE/2011 EBAZPENA, ekainaren 8koa, Enpresako zuzendari nagusiak emana, "Galdaretarako 2011ko Renove Plana" izeneko diru-laguntzen deialdia onesten duena.

-214/2011 FORU AGINDUA, ekainaren 3koa, Landa Garapeneko eta Ingurumeneko kontseilariak emana, 2012. urtean Nafarroako ibai eta sakanetan mantentze eta lehengoratze lanak egiteko udal eta kontzejuei emanen zaizkien diru-laguntzen deialdia eta oinarri arautzaileak onesten dituena.

8.-MENDIKO LANAK EGITEKO ESLEIPENA.

Arantzako Udalak diru laguntza eskatu du Nafarroako Gobernuari mendiko hainbat lan egiteko, Basartea enpresak egindako proiektuaren arabera.
Lan batzuk udan egitea beharrezkoak dira: udako garbiketak eta desbrozeak (6.455,86 euroko aurrekontua dute proiektuan, BEZ barne).

Kontuan hartuz dugun garaia,

Aho batez, ERABAKI DUTE:

1) Ondorengo enpresei gonbidapenak bidaltzea, 2011ko abuztuaren 12rako proposamenak aurkezteko: Carlos Txoperena Matxikote, Pako Altzuri S.L. Etxarte Martinez S.L.,Berdabio Basogintza S.L. eta Beñat Azpillaga.
2) Enpresei jakinaraztea lanak 2011ko abuztuaren 31rako eginak egon behar dutela.
9.-ALKATEAREN EBAZPENAK.

Alkateak  azken bileratik emandako ebazpenen berri eman du (54. ebazpenetik 64. ebazpenera).

10.-ESKAERAK ETA GALDERAK.

Ez dira egin.

            Bertzerik gabe, gaueko 20:30ak izanik, bilera amaitutzat jo dugu eta eztabaidatu eta erabakitakoa jasota geratzeko, agiri hau egin dut neronek, idazkariak, egiaztatuta.

       O.E. ALKATEAk,


Jaimen Iturria Mitxelena jn..

